
Йӧв вылӧ скӧт видзан комплекс объектъяс (йӧв фермаяс), мыйясӧс сьӧмӧн могмӧдан ӧшмӧснас лоӧны федеральнӧй сьӧмкудйысь субсидияяс, котыртӧм да выльмӧдӧм вылӧ веськыда вӧчӧм ӧтувъя рӧскодысь юкӧн вештӧм вылӧ субсидияяс сетан пӧрадок йылысь

Коми Республикаса Веськӧдлан котыр шуис:

1. Вынсьӧдны Йӧв вылӧ скӧт видзан комплекс объектъяс (йӧв фермаяс), мыйясӧс сьӧмӧн могмӧдан ӧшмӧснас лоӧны федеральнӧй сьӧмкудйысь субсидияяс, котыртӧм да выльмӧдӧм вылӧ веськыда вӧчӧм ӧтувъя рӧскодысь юкӧн вештӧм вылӧ субсидияяс сетан пӧрадок содтӧдын индӧм серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти координируйтӧ Коми Республикаса олӧмӧ пӧртысь власьт органъяслысь уджсӧ аграрнӧй политика, видз-му овмӧс производстволы канмусянь отсӧг сетан мераяс лӧсьӧдан да олӧмӧ пӧртан, видз-му овмӧс прӧдукция переработайтан да вузалан юкӧнын.
3. Тайӧ шуӧмыс вынсялӧ сійӧс примитан лунсянь.

Коми Республикалӧн Веськӧдлан котырса

Веськӧдлысьӧс Медводдза вежысь 




      Л. Максимова

Сыктывкар

2016 вося рака тӧлысь 29 лун

159 №

ВЫНСЬӦДӦМА

Коми Республикаса Веськӧдлан котырлӧн

2016 во рака тӧлысь 29 лунся 159 №-а шуӧмӧн

 (содтӧд)

Йӧв вылӧ скӧт видзан комплекс объектъяс (йӧв фермаяс), мыйясӧс сьӧмӧн могмӧдан ӧшмӧснас лоӧны федеральнӧй сьӧмкудйысь субсидияяс, котыртӧм да выльмӧдӧм вылӧ веськыда вӧчӧм ӧтувъя рӧскодысь юкӧн вештӧм вылӧ субсидияяс сетан
ПӦРАДОК
1. Тайӧ Пӧрадокыс урчитӧ йӧв вылӧ скӧт видзан комплекс объектъяс (йӧв фермаяс), мыйясӧс сьӧмӧн могмӧдан ӧшмӧснас лоӧны федеральнӧй сьӧмкудйысь субсидияяс, котыртӧм да выльмӧдӧм вылӧ веськыда вӧчӧм ӧтувъя рӧскодысь юкӧн вештӧм вылӧ субсидияяс сетан правилӧяс да условиеяс Россия Федерацияса Веськӧдлан котырлӧн 2015 во лӧддза-номъя тӧлысь 24 лунся 624 №-а шуӧмӧн вынсьӧдӧм Агропромышленнӧй комплекс объектъяс котыртӧм да выльмӧдӧм вылӧ веськыда вӧчӧм ӧтувъя рӧскодысь юкӧн вештӧм вылӧ Россия Федерацияса субъектъяслы федеральнӧй сьӧмкудйысь субсидияяс (водзӧ – субсидияяс) сетан да юклан правилӧяс серти.
2. Субсидияяссӧ сетӧны видз-му овмӧс вузӧс вӧчысьяслы, граждана кындзи, кодъяс нуӧдӧны аспом подсобнӧй овмӧс, кодъясӧс лыддьӧны татшӧмъясӧн «Видз-му овмӧс сӧвмӧдӧм йылысь» Федеральнӧй оланпас серти, да российскӧй организацияяслы (водзӧ – субсидияяс босьтысьяс) налысь эмбуралан инӧд серти йӧв вылӧ скӧт видзан комплексъяс (йӧв фермаяс) (водзӧ – объектъяс) котыртӧм да (либӧ) выльмӧдӧм вылӧ веськыда вӧчӧм ӧтувъя рӧскодысь юкӧн вештӧм вылӧ, кутшӧмъясӧс заводитісны стрӧитны да (либӧ) выльмӧдны субсидия сетан во водзын мунысь волӧн тӧвшӧр тӧлысь 1 лунысь эз водзджык.
Субсидияяс оз вермыны лоны рӧскод сьӧмӧн могмӧдан ӧшмӧсӧн, кутшӧм йитчӧма проектнӧй документация лӧсьӧдӧмкӧд да татшӧм проектнӧй документъяссӧ дасьтӧм вылӧ вӧчан инженернӧй корсьысьӧмъяс нуӧдӧмкӧд, проектнӧй документация да инженернӧй корсьысьӧмъяс серти канму экспертиза нуӧдӧмкӧд да объектъяслысь смета серти донсӧ арталан збыльлун серти прӧверка нуӧдӧмкӧд.

3. Субсидияяссӧ сетӧны татшӧм условиеясӧ ӧти кадӧ кутчысьӧмӧн:

1) прӧйдитӧма инвестиция балаяс бӧрйӧм, кутшӧмъясӧс веськӧдӧма объектъяс стрӧитӧм да (либӧ) выльмӧдӧм вылӧ (водзӧ – инвестиция балаяс бӧрйӧм), пӧрадокын, кутшӧмӧс урчитӧма Россия Федерацияса видз-му овмӧс министерствоӧн (водзӧ – Россияса видз-му овмӧс министерство), да Коми Республикаса республиканскӧй сьӧмкудлы федеральнӧй сьӧмкудйысь субсидияяс сетӧм йылысь артмӧдчӧмӧ объектсӧ пыртӧм вылӧ, кутшӧм кырымавсьӧ Россияса видз-му овмӧс министерство да Коми Республикаса Веськӧдлан котыр костын (водзӧ – артмӧдчӧм);

2) субсидияяс босьтысь лӧсялӧ корӧмъяслы, кутшӧмъясӧс урчитӧма Видз-му овмӧс сӧвмӧдӧмлы да видз-му овмӧс прӧдукция, сырьё да сёян-юан рынокъяс ладмӧдӧмлы, чери вӧдитан овмӧс комплекс сӧвмӧдӧмлы канмусянь отсӧг сетӧм вылӧ арталӧм  Коми Республикаса республиканскӧй сьӧмкудйысь сьӧм сетан пӧрадоклӧн 2 пунктӧн, мый вынсьӧдӧма Коми Республикаса Веськӧдлан котырлӧн 2012 во ӧшым тӧлысь 24 лунся 576 №-а шуӧмӧн;
3) шыӧдчӧм сетан лун вылӧ субсидияяс босьтысь серти абу юӧртӧма банкротство либӧ бырӧдӧм серти уджъяс;

4) субсидияяс босьтысь сетӧма Коми Республикаса видз-му овмӧс да сёян-юан министерстволы (водзӧ – Министерство) шыӧдчӧм форма серти да документъяс лыддьӧг серти, кутшӧмӧс урчитӧма Министерство, объект примитан акт пыртӧмӧн, лӧсялана финансӧвӧй волӧн ӧшым тӧлысь 1 лунысь оз сёрджык кадколастӧ.

4. Субсидияяссӧ сетӧны объектлӧн смета серти донысь 20 прӧчент мындаын, но объектлӧн медыджыд донысь да объект серти артмӧдчӧмӧн артыштӧм субсидия ыдждаысь оз унджык.

Объектлӧн медыджыд доныс артавсьӧ объектлӧн вынйӧр серти единицалӧн  медыджыд дон вылӧ мыджсьӧмӧн, кутшӧмӧс индӧ Россияса видз-му овмӧс министерство.

5. Субсидияяссӧ сетӧны Министерство бердын котыртӧм Коми Республикаын видз-му овмӧслы канмусянь отсӧг сетан юалӧмъяс серти комиссиялысь (водзӧ - комиссия) кывкӧртӧд тӧд вылӧ босьтӧмӧн. Комиссиялӧн тэчасыс да сылӧн уджаланартыс вынсьӧдсьӧны Министерстволӧн тшӧктӧдӧн.
6. Инвестиция балаяс бӧрйӧм прӧйдитӧм могысь:
1) субсидияяс босьтысь сетӧ Министерствоӧ документъяс лыддьӧг серти да кадколастъясӧ, кутшӧмъясӧс урчитӧма Министерство тайӧ пунктлӧн 2 пунктувса «а» пунктув серти;

2) Министерство кадколастӧ, кутшӧмӧс урчитӧма Россияса видз-му овмӧс министерствоӧн инвестиция балаяс бӧрйӧм нуӧдӧм вылӧ:
а) Россия Федерацияса видз-му овмӧс министерствосянь инвестиция балаяс бӧрйӧм нуӧдӧм  йылысь уведомление босьтан лунсянь 2 уджалан лун чӧжӧн йӧзӧдӧ «Ӧтуввез» юӧртан да телекоммуникационнӧй везйын Министерстволӧн www.mshp.rkomі.ru сайт вылын Россияса видз-му овмӧс министерствоӧн инвестиция балаяс бӧрйӧм нуӧдӧм йылысь юӧр инвестиция балаяс бӧрйӧмын участвуйтӧм вылӧ документъяс лыддьӧг да найӧс примитан кадколаст индӧмӧн;
б) документъяс босьтан лунсянь 5 уджалан лун чӧжӧн, кор эмӧсь помкаяс ӧткажитны тайӧ Пӧрадоклӧн 8 пунктӧн урчитӧм помкаяс серти бӧрйӧм прӧйдитӧм вылӧ документъяс примитӧмын, дасьтӧ да ыстӧ субсидияяс босьтысьлы инвестиция балаяс бӧрйӧмын участвуйтӧм вылӧ документъяс примитӧмын ӧткажитӧм йылысь уведомление ӧткажитӧмлы помкаяс индӧмӧн;

в) лӧсьӧдӧ документъяс лыддьӧг серти, кутшӧмӧс урчитӧма Россияса видз-му овмӧс министерствоӧн инвестиция балаяс бӧрйӧмын участвуйтӧм вылӧ, да мӧдӧдӧ сійӧс Россияса видз-му овмӧс министерствоӧ инвестиция балаяс бӧрйӧмын участвуйтӧм вылӧ; 

г) инвестиция балаяс бӧръян итогъяс серти сёрнигижӧд йӧзӧдӧм бӧрын вит уджалан лун чӧжӧн, кутшӧмъясӧс дасьтӧма да йӧзӧдӧма Россияса видз-му овмӧс министерствоӧн «Ӧтуввез» юӧртан да телекоммуникационнӧй везйын сылӧн официальнӧй сайт вылын, ыстӧ субсидияяс босьтысьлы бӧрйӧм серти бӧртасъясӧн уведомление.

7. Тайӧ Пӧрадоклӧн 3 пунктса 4 пунктув серти субсидияяс босьтысьӧн сетӧм документъяс босьтӧм бӧрын Министерство:
1) документъяс воан лунӧ пасйӧ шыӧдчӧмсӧ пасъян журналын форма серти, кутшӧмӧс урчитӧма Министерствоӧн, сылӧн воан ӧчередь пӧрадокын да сетӧ субсидияяс босьтысьлы шыӧдчӧмсӧ пасъян лунӧ документъяс босьтӧм йылысь гижсьӧг примитӧм документъяс лыддьӧг да налӧн Министерствоӧ воан кадпас индӧмӧн. Шыӧдчӧм да документъяс воан лунӧн лыддьыссьӧ найӧс Министерствоын пасъян лун.
Сэк, кор документъяссӧ ыстӧны пошта связь организация, мӧд организация пыр, кутшӧм збыльмӧдӧм корреспонденция вайӧм, индӧм документъясыс пасйыссьӧны Министерствоӧн налӧн Министерствоӧ воан лунӧ. Пошта связь организация, мӧд организация пыр, кутшӧм збыльмӧдӧм корреспонденция вайӧм, документъяс босьтӧм йылысь гижсьӧг ыстыссьӧ шыӧдчӧмын индӧм инпас серти найӧс Министерствоын пасъян лунсянь 2 уджалан лун чӧжӧн;

2) сэк, кор тайӧ Пӧрадоклӧн 8 пунктын индӧм документъяс видлалӧм вылӧ примитӧмын ӧткажитӧмлы эмӧсь помкаяс, шыӧдчӧмсӧ пасъян лунсянь 10 уджалан лун чӧжӧн  гижӧмӧн юӧртӧ субсидияяс босьтысьлы документъяс видлалӧм вылӧ примитӧмын ӧткажитӧм йылысь ӧткажитӧмын помкаяс индӧмӧн; 

3) шыӧдчӧм пасъян лунсянь 30 уджалан лун чӧжӧн видлалӧ документъяс пӧрадокын да кадколастъясӧ, кутшӧмъясӧс урчитӧма комиссиялӧн уджаланартӧн, да сійӧ жӧ кадколастӧ комиссиялысь кывкӧртӧд тӧд вылын кутӧмӧн примитӧ субсидияяс сетӧм йылысь либӧ тайӧ Пӧрадоклӧн 9 пунктын индӧм помкаяс серти найӧс сетӧмын ӧткажитӧм йылысь помшуӧм;

4) субсидияяс сетӧмын ӧткажитӧм йылысь помшуӧм примитан лунсянь 10 уджалан лун чӧжӧн гижӧмӧн юӧртӧ субсидияяс босьтысьлы субсидия сетӧмын ӧткажитӧм йылысь ӧткажитӧмын помкаяс индӧмӧн;

5) субсидияяс сетӧм йылысь помшуӧм примитан лунсянь 5 уджалан лун чӧжӧн сетӧ субсидияяс сетӧм йылысь Министерстволӧн тшӧктӧдъяслысь копияяс да субсидияяс вуджӧдӧм вылӧ мынтысян документъяс, кутшӧмъясӧс оформитӧма урчитӧм пӧрадокын, Федеральнӧй казначействолӧн Коми Республикаын веськӧдланінӧ.

8. Документъяс видлалӧм вылӧ примитӧмын ӧткажитӧмлы помкаясыс сыын, мый:

а) сетӧма абу став документсӧ, кутшӧмъясӧс урчитӧма тайӧ Пӧрадоклӧн 3 пунктса 4 пунктулӧн либӧ 6 пунктса 1 пунктулӧн;

б) документъяссӧ сетан индӧм кадколастыс кольӧма;

в) сетӧма документъяс, кӧні эмӧсь веськӧдӧмъяс, тшыкӧдӧмъяс, торксьылӧмъяс, кутшӧмъяс оз сетны найӧс лыддьыны.

Субсидияяс босьтысьяс, кодъяс серти примитӧма документъяс примитӧмын ӧткажитӧм йылысь помшуӧм тайӧ пунктлӧн «а» да «в» пунктувъяс серти, вермӧны шыӧдчыны шыӧдчӧмӧн выльысь эрдӧдӧм тырмытӧмторъяс бырӧдӧм бӧрын.

9. Субсидияяс сетӧмын ӧткажитӧмлы помкаясыс сыын, мый:

а) документъяссӧ сетӧмаӧсь субсидияяс босьтысьяс, кодъяслӧн тайӧ Пӧрадок серти субсидияяс босьтӧм вылӧ инӧдыс абу;

б) сетӧм документъясын индӧм могъяс, кадколастъяс, периодъяс да условиеяс оз лӧсявны тайӧ Пӧрадокӧн урчитӧм могъяслы, кадколастъяслы, периодъяслы да условиеяслы.

Субсидияяс босьтысьяс, кодъяс серти примитӧма канмусянь отсӧг сетӧмын ӧткажитӧм йылысь помшуӧм тайӧ Пӧрадоклӧн 9 пунктса «б» пунктув серти, вермӧ шыӧдчыны шыӧдчӧмӧн выльысь эрдӧдӧм тырмытӧмторъяс бырӧдӧм бӧрын.

10. Субсидияяссӧ вуджӧдӧны Министерстволӧн лицевӧй тшӧтсянь, кутшӧмӧс восьтӧма Федеральнӧй казначействолӧн Коми Республикаын веськӧдланінын, субсидияяс босьтысьлӧн тшӧт вылӧ документъяс подув вылын, кутшӧмъясӧс индӧма тайӧ Пӧрадоклӧн 3 пунктса 4 пунктулын, субсидияяс сетӧм йылысь Министерстволысь тшӧктӧдъяс кырымалан лунсянь 10 уджалан лун чӧжӧн.

11. Субсидияяс сетан условиеясӧ, могъясӧ да пӧрадокӧ кутчысьӧм бӧрся видзӧдӧ Министерство, Коми Республикаын канмусянь сьӧм овмӧс бӧрся видзӧдысь органъяс да контроль да дӧзьӧр нуӧдысь мукӧд уполномочитӧм канму орган.

12. Субсидияясысь сьӧмсӧ бергӧдӧны сэк, кор тӧдмалӧма, мый субсидияяс босьтысь збыль торкалӧма найӧс сетан условиеясысь ӧтиӧс, кутшӧмъясӧс урчитӧма тайӧ Пӧрадокӧн, кутшӧмъясӧс аддзӧма прӧверкаяс бӧрын, кутшӧмъясӧс нуӧдіс Министерство, Коми Республикаын канмусянь сьӧм овмӧс бӧрся видзӧдысь органъяс да контроль да дӧзьӧр нуӧдысь мукӧд уполномочитӧм канму орган, татшӧм пӧрадокын:

Министерство субсидияяс сетан условиеясӧ кутчысьӧм либӧ Коми Республикаын канмусянь сьӧм овмӧс бӧрся видзӧдысь органъяс да контроль да дӧзьӧр нуӧдысь мукӧд уполномочитӧм канму органсянь прӧверкаяс бӧрын аддзӧма найӧс сетан условиеяс збыль торкалӧм йылысь тӧдмӧгъяс босьтӧмсӧ прӧверитан акт кырымалан лунсянь 10 уджалан лун чӧжӧн ыстӧ субсидияяс босьтысьлы субсидияясысь сьӧм бергӧдӧм йылысь гижӧда уведомление (водзӧ - уведомление);

субсидияяс босьтысь уведомление босьтан кадпассянь 30 лун чӧжӧн (кор уведомлениеын абу индӧма мӧд кадколаст) вуджӧдӧ Министерстволӧн лицевӧй тшӧт вылӧ, кутшӧмӧс восьтӧма Федеральнӧй казначействолӧн Коми Республикаын веськӧдланінын, субсидияясысь сьӧм мында, кутшӧмъясӧс босьтӧма найӧс сетан урчитӧм условиеяс торкалӧмӧн, либӧ сэк, кор субсидияясысь сьӧм бергӧдӧм вылӧ ӧшмӧсыс абу либӧ оз тырмы, сетӧ Министерствоӧ сӧгласуйтӧм вылӧ график, мый серти урчитсьӧ субсидияясысь сьӧм бергӧдан кадколаст, но уведомление босьтан кадпассянь 6 тӧлысьысь оз дырджык кежлӧ;

сэк, кор оз кутчысьны субсидияясысь сьӧм бергӧдӧм вылӧ кадколастъясӧ, кутшӧмъясӧс урчитӧма уведомлениеӧн либӧ графикӧн, Министерство перйӧ сійӧс ёрдӧн индӧм пӧрадокын Россия Федерацияса оланпастэчас серти.

13. Тайӧ Пӧрадокын абу пасйӧма субсидияясысь сьӧм колясъяс ӧнія финансӧвӧй воын субсидияяс босьтысьӧн бергӧдӧмсӧ, сы вӧсна мый индӧм сьӧмсӧ сетӧны субсидияяс босьтысьяслы вӧчӧм ӧтувъя рӧскод компенсируйтӧм вылӧ.

14. Нормативнӧй инӧда актъяс, кутшӧмъясӧс примитӧма Министерствоӧн тайӧ Пӧрадок збыльмӧдӧм вылӧ, йӧзӧдсьӧны урчитӧм пӧрадокын «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын найӧс примитан лунсянь 3 уджалан лун чӧжӧн.

